
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса йöзлысь дзоньвидзалун видзан государственнöй учреждениеясса уджалысьяслы уджысь мынтысьöм йылысь» Коми Республикаса Правительстволöн 2008 во сентябр 11 лунся 239 №-а шуöмö вежсьöмъяс пыртöм йылысь 

Коми Республикаса Правительство шуис:
1. Пыртны «Коми Республикаса йöзлысь дзоньвидзалун видзан государственнöй учреждениеясса уджалысьяслы уджысь мынтысьöм йылысь» Коми Республикаса Правительстволöн 2008 во сентябр 11 лунся 239 №-а шуöмö вежсьöмъяс содтöдын индöм серти.

2. Вöзйыны Коми Республикаын меставывса асвеськöдлан органъяслы дасьтыны да примитны 2010 вося январ 1 лунсянь Коми Республикаса йöзлысь дзоньвидзалун видзан государственнöй учреждениеясын уджалысьяслöн удждон мынтан условиеясö вежсьöмъяс пыртöм йылысь нормативнöй правовöй актъяс, кутшöмъяс Коми Республикаса Правительстволöн тайö шуöм кодьöсь.
3. Тайö шуöмыс вынсялö 2010 вося январ 1 лунсянь.

Коми Республикаса Юралысь                                                           В.Торлопов

Сыктывкар

2009 вося август 5 лун

229 №

Коми Республикаса Правительстволöн
2009 во август 5 лунся 229 №-а шуöм дорö

 СОДТÖД

ВЕЖСЬÖМЪЯС,
кутшöмъясöс пыртöма «Коми Республикаса йöзлысь дзоньвидзалун видзан государственнöй учреждениеясса уджалысьяслы уджысь мынтысьöм йылысь» Коми Республикаса Правительстволöн 2008 во сентябр 11 лунся 239 №-а шуöмö 
«Коми Республикаса йöзлысь дзоньвидзалун видзан государственнöй учреждениеясса уджалысьяслы уджысь мынтысьöм йылысь» Коми Республикаса Правительстволöн 2008 во сентябр 11 лунся 239 №-а шуöмын:

1) 10 пункт гижны тадзи:
«10. Тайö шуöм збыльмöдöм бöрся видзöдны Коми Республикаса Юралысьöс Медводдза вежысь - Коми Республикалöн сьöм овмöсса министр В.М.Гайзерлы да Коми Республикаса Юралысьöс вежысь К.Ю.Ромадановлы.»;

2) Коми Республикаса йöзлысь дзоньвидзалун видзан государственнöй учреждениеясса юрнуöдысьяслысь, специалистъяслысь да рабочöйяслысь  чина окладъясын, окладъясын, тариф ставкаясын, мый вынсьöдöма шуöмöн (1 №-а содтöд):

а) «Коми Республикаса йöзлысь дзоньвидзалун видзан государственнöй учреждениеясса специалистъяслöн уджсикас кузя квалификационнöй группаяс серти чина окладъяс» II юкöдын:

1 пунктса таблицаын:

«2 квалификационнöй тшупöд» юкöдса 1 позициялöн «Чин ним» графаын «отделениеса» кыв бöрын содтыны «, кабинетса» кывйöн;

5 пунктса таблицаын:

«3 квалификационнöй тшупöд» юкöдса 3 позиция гижны тадзи:
«

	3.
	Палатаса (поствывса) медицинскöй сестра, приёмнöй отделениеса (приёмнöй покойса) медицинскöй сестра, массаж вöчысь медицинскöй сестра 
	3390
	3240
	3087
	2808


»;
«4 квалификационнöй тшупöд» юкöдса 2 позиция гижны тадзи:

«

	2.
	Операционнöй медицинскöй сестра, процедурнöйса медицинскöй сестра, кöртасян жырса медицинскöй сестра, общöй практикаса врачлöн медицинскöй сестра 
	3390
	3240
	3087
	2808


»;

«4 квалификационнöй тшупöд» юкöдса 3 позиция содтыны «, реанимация да интенсивнöй терапия отделениелöн палатаса медицинскöй сестра» кывъяс;
«5 квалификационнöй тшупöд» юкöдса 3 позициялысь «Чин ним» графа гижны тадзи:

«Анестезиология да реанимация отделениеса старшöй медицинскöй сестра-анестезист, реанимация да интенсивнöй терапия отделениелöн (палаталöн) старшöй медицинскöй сестра»;

б) IV юкöдлöн 1 пунктса таблицаын медводдза-коймöд позицияяс киритны;

в) V юкöдса 3 пунктлöн таблицаса «Чин ним» графаын «связь кузя электромонтёр;» кывъяс бöрын содтыны «электромонтажник-наладчик;» кывъяс;

3) Коми Республикаса йöзлысь дзоньвидзалун видзан государственнöй учреждениеясса уджалысьяслысь  чина окладъяс, окладъяс, тариф ставкаяс содтан мындаын, мый вынсьöдöма шуöмöн (2 №-а содтöд):

1 пунктса таблицаын:
 «Чина окладъяс, окладъяс, тариф ставкаяс содтöм вылö подув лыддьöг» графаса 1 позицияын «уджалöмысь» кыв вежны «юрнуöдысьяслы да специалистъяслы уджалöмысь» кывъясöн;

«Чина окладъяс, окладъяс, тариф ставкаяс содтöм вылö подув лыддьöг» графаса 3 позицияын содтыны «, «Россия Федерацияса йöзлысь дзоньвидалун видзöмын нимöдана уджалысь» кывъяс;

6 да 7 позицияяс киритны.

4) Коми Республикалöн йöзлысь дзоньвидзалун видзан государственнöй учреждениеясса уджалысьяслы компенсация сяма мынтöмъясын, мый вынсьöдöма шуöмöн (3 №-а содтöд):

а) 2 пунктса таблицаын:

1 юкöдын:
«Учреждение, юкöдув да чин ним» графаса 1.13 позицияын содтыны «; вир босьтан станцияясын донорскöй вирлы карантинизация вöчысь группаяс, юкöнъяс, отделениеяс» кывъяс;

«Учреждение, юкöдув да чин ним» графаса 1.16 позиция гижны тадзи:

«Психотерапевтическöй учреждениеясса, амбулаторно-поликлиническöй учреждениеяслöн психотерапевтическöй кабинетъясса медицинскöй да мукöд уджалысь, кодъяс веськыда сетöны психотерапевтическöй отсöг»;

«Учреждение, юкöдув да чин ним» графаса 1.19 позицияын «сöмын удж вылö» кывъяс вежны «, кодъяс могмöдöны став уджнас» кывъясöн;

3 юкöдö содтыны татшöм выль 3.14. позиция:

«

	3.14
	Войнаса ветеранъяслы да кокньöдъяс серти накöд öткодялöм йöзлы госпитальса да больничаяслöн торъя отделениеса, а сiдзжö Воин-интернационалистъяслы восстановительнöй терапия шöринъясса персонал, 5.5. позицияын пасйöмысь кындзи


»;
5 юкöдса 5.5 позиция гижны тадзи:
«

	5.5
	Войнаса ветеранъяслы да кокньöдъяс серти накöд öткодялöм йöзлы госпитальлöн стационар отделениеса да больничаяслöн торъя отделениеса (кор сэнi бурдöдöны 90 прöчентысь оз этшаджык войнавывса ветеранъясöс да кокньöдъяс серти накöд öткодялöм йöзöс), а сiдзжö Воин-интернационалистъяслы восстановительнöй терапия шöринъясса персонал 


»;

б) 7 пунктын:
7.1. подпункт гижны тадзи:
«7.1. Войся кадö уджалöмысь содтöд мынтöны быд час уджалöмысь часöвöй тариф ставкаысь, окладысь, чина окладысь 100 прöчент мында öпаснöй да сьöкыд уджалан условиеясын уджалöмысь  содтöд мынтöм тöд вылö босьтöмöн татшöм уджалысьяслы:

1) медицинскöй персоналлы, кодi вöчö öдйö сетан да эновтны позьтöм  отсöг:  öдйö сетан да эновтны позьтöм  медицинскöй отсöг сетан станцияясса (отделениеясса) (сы лыдын планöвöй да регыдъя консультативнöй отсöг сетан отделениеясса) ветлöдлысь медицинскöй персонал; вызовъяс примитысь да найöс ветлöдлысь бригадалы сетысь фельдшер либö медицинскöй сестра;  öдйö сетан да эновтны позьтöм  медицинскöй отсöг сетан старшöй врач;
2) öдйö сетан да эновтны позьтöм  медицинскöй отсöг сетан санитарнöй автомобильса водительяслы;

3) медицинскöй персоналлы, кодi вöчö эновтны позьтöм медицинскöй отсöг (приёмнöй отделениеяс, операционнöй блокъяс, анестезиология-реанимация отделениеяс (группаяс), реанимация да интенсивнöй терапия отделениеяс (палатаяс), дежурнöй персонал, кодöс корöны вöчны эновтны позьтöм медицинскöй отсöг) больничнöй учреждениеясса стационаръясын, сы лыдын клиникаясын, диспансеръясын да Айму вöсна тышса вермытöмъяслы госпитальясын, кага чужтан керкаясын, кага чужтан (акушерскöй) отделениеясын, пузчужöм кагаяслы да кадысь водз чужöм кагаяслы отделениеясын (палатаясын).

Тайö юкöдувъяслысь (чинъяслысь) лыддьöгсö вынсьöдö учреждениеса юрнуöдысь уджалысьяслöн бöрйöм органкöд сöгласуйтöмöн.

Йöзлысь дзоньвидзалун видзан мукöд уджалысьлы войся кадö уджалöмысь содтöд мынтöны уджалöмысь часöвöй тариф ставкаысь, окладысь, чина окладысь 50 прöчент мында öпаснöй да сьöкыд уджалан условиеясын уджалöмысь  содтöд мынтöм тöд вылö босьтöмöн.»;

7.7. подпункт гижны тадзи:

«7.7. Коми Республикалöн йöзлысь дзоньвидзалун видзан государственнöй учреждениеясса уджалысьяслы государственнöй гуся юöръясöн вöдитчöмысь содтöдъяс урчитöны «Гражданалы, кодъяс век  вöдитчöны  государственнöй гуся юöръясöн да Коми Республикаса государственнöй власьт органъясын, Коми Республикаса мукöд государственнöй органын, а сiдзжö Коми Республикаса государственнöй учреждениеясын да Коми Республикаса государственнöй öтувъя предприятиеясын государственнöй гусятор дорйöм кузя тэчаса юкöнъясын уджалысьяслы, социальнöй гарантияяс йылысь» Коми Республикаса Правительстволöн 2006 во октябр 16 лунся 262 №-а шуöм серти.»;

содтыны татшöм выль 7.8. подпункт:

«7.8. Легкöвöй автомашинаса да медицинскöй отсöг öдйö сетан  автомашинаса водительяслы вермöны урчитны содтöд сьöм норматöг уджалан лунысь окладлöн, тариф ставкалöн 25 прöчент мында водительöн збыль уджалöмысь.»;

в) 8 пунктын:

8.1 подпунктын «Россия Федерацияса граждана» кывъяс вежны «йöз» кывйöн;

8.2 подпунктын «велöдчан учреждение помалöм бöрын» кывъяс бöрын содтыны «(врачьяслы – интернатура, ординатура помалöм бöрын)»;
8.5 подпунктын киритны «очнöя (лунын)» кывъяс киритны;
5) Коми Республикалöн йöзлысь дзоньвидзалун видзан государственнöй учреждениеясса уджалысьяслы ышöдан сяма мынтöмъясын, мый вынсьöдöма шуöмöн (4 №-а содтöд):

а) 2 пунктын:
2.4 подпунктса коймöд абзацын «5-сянь 7 воöдз» кывъяс вежны «5 воысь унджык» кывъясöн;

2.5 подпунктса коймöд абзацын «5-сянь 7 воöдз» кывъяс вежны «5 воысь унджык» кывъясöн;

 2.6 подпунктын «медшöр чин кузя» кывъяссö киритны;
2.7 подпункт гижны тадзи:
«2.7. Коставлытöм уджалан стажысь содтöдъяс урчитöны:

1) шöр чин серти йöзлысь дзоньвидзалун видзан учреждениеясса юрнуöдысьяслы, специалистъяслы, служащöйяслы да рабочöйяслы;

2) уджалысьяслы, кодъяс уджалöны йöзлысь дзоньвидзалун видзан учреждениеясын   юрнуöдысьяслöн, специалистъяслöн, служащöйяслöн да рабочöйяслöн шöр  чинын совместительство серти;

3) уджалысьяслы, кодъяс уджалöны недыр кад абутöм уджалысьяс пыдди тырвыйö уджалан када чинъяс серти;

4) уджалысьяслы дежурствояс дырйи штатын чин вежтöг тöлысся уджалан кадысь унджык уджалöмысь (шöр уджалан кадысь прöст кадö удж сетысьлöн корöм серти дась збыльмöдны уджалан могъяс кадколаст кындзи).»;

б) 3 пунктса 3.3 да 3.4 подпунктъяссö киритны;

в) 4 пункт гижны тадзи:

«4. Коми Республикалöн йöзлысь дзоньвидзалун видзан государственнöй учреждениеясса уджалысьяслы удждон мынтан вынсьöдöм планöвöй фонд мында вермöны сетны чина оклад,  оклад, тариф ставка дорö содтöд сьöм вöчöм уджлöн качествоысь, сы лыдын:

4.1. Став сикас автомобильса 1 класса водительяслы вöчöм удж качествоысь содтöдсö урчитöны водительöн збыль уджалан кадысь оклад дорö, тариф ставка дорö 25 прöчент мында, 2 классысь – 10 прöчент мында.

Оз артавны водительяслы, кодъяс вылын тшупöда квалификацияаöсь да кодъяслысь окладсö арталöма кыдз йöзлысь дзоньвидзалун видзан учреждениеясса вылын тшупöда квалификацияа уджалысьяслысь, кодъяс век уджалöны öпаснöй да кывкутана удж вылын, мый збыльмöдöмын колöны торъя корöмъяс «Коми Республикалöн йöзлысь дзоньвидзалун видзан государственнöй учреждениеясса уджалысьяслы уджысь мынтысьöм йылысь» Коми Республикаса Правительстволöн 2008 во сентябр 11 лунся 239 №-а шуöмöн вынсьöдöм 1 №-а содтöдса V юкöд серти, а сiдзжö «Коми Республикалöн государственнöй учреждениеясса уджалысьяслы удждон мынтöм кузя öткымын юалöм йылысь» Коми Республикаса Правительстволöн 2008 во сентябр 11 лунся 234 №-а шуöмöн вынсьöдöм 2 №-а содтöдлöн «Мöд тшупöда öтув отрасльса профессияа уджалысьяс» профессиональнöй квалификационнöй группаса «4 квалификационнöй тшупöд» серти.

4.2. Чина окладлöн 10 прöчент мында содтöд сьöм урчитöны медицинскöй уджалысьяслы, кодъяслöн эм «Сестринскöй делö» («Сестринскöй уджöн веськöдлöм») уджсикас серти вылыс тшупöда тöдöмлун, да кодъяс уджалöны шöр тшупöда медицинскöй тöдöмлуна татшöм чинъясын:

 1) йöзлысь дзоньвидзалун видзан учреждениеса (подразделениеса) юрнуöдысь;

сестринскöй персоналкöд удж кузя учреждениеса юрнуöдысьöс вежысь;

2) юралысь медицинскöй сестра, юралысь фельдшер, юралысь акушерка;

3) старшöй медицинскöй сестра, старшöй операционнöй медицинскöй сестра, старшöй фельдшер, старшöй акушерка.

4.3. Врач-специалистъяслы чина окладысь 20  прöчентöдз содтöд сьöм  врач-интернъясöн веськöдлöмысь.
4.4. Врач-специалистъяслы да шöр медицинскöй персоналлысь специалистъяслы чина окладысь 20 прöчентöдз содтöд сьöм – вылыс да шöр тöдöмлуна медицинскöй велöдан учреждениеясса студентъяслöн да велöдчысьяслöн производствоса (уджсикаса) практикаöн веськöдлöмысь.
4.5. Уджалысьяслы вöчöм уджлöн качествоысь учреждениеса локальнöй нормативнöй актöн пасйöм мукöд подув серти - чина окладлöн, окладлöн, тариф ставкалöн 200 %-öдз.»;

6) Коми Республикаса йöзлысь дзоньвидзалун видзан государственнöй учреждениеяслöн уджысь мынтысян планöвöй фонд артмöдан пöрадокын, мый вынсьöдöма шуöмöн (7 №-а содтöд):

а) 2 пунктын:

медводдза абзац гижны тадзи:

«2. Ышöдан сяма мынтöмъяслöн фонд артмö коставлытöг уджалöмысь содтöдъясысь, удж öдысь да вылын бöртасысь содтöдъясысь, вöчöм уджлöн качествоысь содтöдъясысь, уджлöн кывкöртöдъяс серти премияа содтöдъясысь.»;

коймöд да нёльöд абзацъясын «(войся кадö да праздник лунъясö уджалöмысь содтöдъяс мынтöмъяс кындзи)» кывъяссö киритны;

3 пункт гижны тадзи:

«3. Компенсация сяма мынтöмъяслöн планöвöй  фондса коставлытöг уджалöмысь содтöдъяс, удж öдысь да вылын бöртасысь содтöдъяс, вöчöм уджлöн качествоысь содтöдъяс, уджлöн кывкöртöдъяс серти премияа содтöдъяс мынтöм вылö средствояс мындаын оз артавны:

1) войся кадö уджалöмысь содтöдъяс, шойччан да абу уджалан праздник лунъясö уджалöмысь, сверхурочнöй уджысь мынтысьöм;
2) уджсикас (чин) совмещениеысь, могмöданiн паськöдöмысь, уджалан мында содöмысь, уджалан кад уджавтöг недыр кад кежлö абутöм уджалысьлысь могъяс збыльмöдöмысь мынтöмъяс;

3)  шöр уджалан кадысь прöст кадö удж сетысьлöн корöм серти уджалан могъяс збыльмöдны дасьлунысь уджалысьлы мынтöмъяс.»;

в) содтыны татшöм 5 пункт:

«5. Коми Республикалöн йöзлысь дзоньвидзалун видзан государственнöй учреждениеясса уджалысьяслы уджысь мынтысян фонд, мый дасьтöма предпринимательскöй да чöжöс вайысь мукöд уджысь, сетöны уджалысьяслы, кодъяс сетöны мынтысян услугаяс, а сiдзжö мынтöны учреждениеса уджалысьяслы ышöдан сяма мынтöмъяс.

Коми Республикалöн йöзлысь дзоньвидзалун видзан государственнöй учреждениеясса уджалысьяслы ышöдан сяма мынтöмъяс, кутшöмъясöс мынтöны  предпринимательскöй да чöжöс вайысь мукöд уджысь артмöм средствояс тшöт весьтö, урчитöны шуöмöн вынсьöдöм 4 №-а содтöдöн пасйöм ышöдан сяма мынтöмъяслöн лыддьöг серти.

Коми Республикалöн йöзлысь дзоньвидзалун видзан государственнöй учреждениеясса уджалысьяслы предпринимательскöй да чöжöс вайысь мукöд уджысь артмöм средствояс тшöт весьтö вермöны мынтыны сьöма отсöг. Сылысь мындасö да условиеяссö урчитöны учреждениеса локальнöй нормативнöй актöн. Коми Республикалöн йöзлысь дзоньвидзалун видзан государственнöй учреждениеясса юрнуöдысьяслы ышöдан сяма мынтöмъяс да сьöма отсöг урчитö Коми Республикаса йöзлысь дзоньвидзалун видзан министерство.».

Вудж. Коснырева Е.Г., 12391 пас. 
